
ᑲᐳᕐᑕᐅᓂᖅ,
	 ᓴᐳᒻᒥᒍᑎᑦᓯᐊᖑᓂᕐᐸᐅᕗᖅ

ᔭᓄᐊᕆ	2023
ᑲᐳᕐᑕᐅᒍᑎᒃ ᓴᐳᒻᒥᒍᑎᒃᓯᐊᖑᓂᕐᐸᐅᕗᖅ ᐱᒻᒪᕆᒥᒃ ᐳᕙᒃᑯᑦ ᐋᓐᓂᐊᒍᑎᐅᒍᓐᓇᑐᓂᑦ 
ᐱᔭᕆᐊᒃᑐᕈᑎᒋᓲᖏᓐᓂᓗ. ᐸᒃᑎᐊᕆᐊᒻ ᑐᐊᐅᒃᑯᑦ ᐋᓐᓂᐊᓕᒃ) ᐃᓚᖃᕐᓱᓂ ᐃᓚᖃᖕᖏᓱᓂᓗᓐᓃᑦ 
ᐳᕙᒃᑯᑦ ᖃᕆᑕᒃᑯᓗ (ᖃᐋᓐᓂᐊᓕᕐᓂᖓ ᖃᕆᑕᐅᑉ ᐴᖓ) 2ᖑᕘᒃ ᐋᓐᓂᐊᓕᕐᑎᓯᒍᑎᐅᓲᑦ ᐳᕙᒃᑯᑦ 
ᓄᕙᑦᑕᖃᕐᓂᓂᑦ. ᐊᒥᓱᒐᓚᐅᕗᑦ ᐊᑦᔨᒌᖕᖏᑐᐃᑦ ᐳᕙᒃᑯᑦ ᐋᓐᓂᐊᒍᑎᐅᓲᑦ.
ᑲᐳᕐᑕᐅᒍᑎᖏᑦ ᓴᐳᒻᒥᒍᑎᐅᓲᖑᕗᑦ ᐊᒥᓲᓂᑦᓴᓂᑦ ᐋᓐᓂᐊᖑᔪᓂᑦ.

ᐳᕙᒃᑯᑦ ᐋᓐᓂᐊᓕᕇᒃᑯᑎᒥᑦ 
ᑲᐳᕐᑕᐅᒍᑎᒃ

ᖃᓂᒪᓐᓇᒃ ᒪᓗᓐᓇᐅᑎᖏᑦ ᖃᓄᐃᑦᑑᓂᖏᓪᓗ ᐱᔭᕆᐊᑦᑐᕈᑎᐅᑐᐃᓐᓇᕆᐊᓖᑦ
ᐳᕙᒃᑯᑦ ᐋᓐᓂᐊᓕᕐᓂᓄᑦ 
ᖃᓄᐃᑦᑑᓂᖏᑦ

• ᓯᐅᓯᕆᓂᖅ
• ᓱᕐᓗᓕᕆᓂᖅ
• ᐳᕙᒃᑯᑦ ᐃᒻᒪᓂᖅ
• ᖃᕆᑕᒃᑯᑦ ᐃᒻᒥᑐᖅ (ᖃᕆᑕᐅᑉ ᐴᖓ ᐋᓐᓂᐊᓕᕐᑐᖅ)
• ᐸᒃᑎᐊᕆᐊᒻ (ᐊᐅᒃᑯᑦ ᐋᓐᓂᐊᓕᒃ)

• ᑐᓵᖕᖏᑐᕈᕐᓂᖅ (ᑐᓵᖕᖏᑐᕈᕐᓂᖅ)
• ᖃᕆᑕᒥᒍᑦ ᓱᕐᕋᑕᐅᔪᖅ ᐃᓅᓯᓕᒫᒥᓂ
• ᑐᖁᓂᖅ

ᑲᐳᕐᑕᐅᒍᑎᒃ
ᑲᐳᕐᑕᐅᓂᖅ ᓱᐴᓗᑕᑦᓯᐊᖑᓂᕐᐸᐅᕗᖅ ᐱᒻᒪᕆᑦᑐᓂᑦ ᐳᕙᒃᑯᑦ ᐋᓐᓂᐊᓂᕐᓂᑦ ᐱᔭᕆᐊᕐᑐᕈᑎᐅᔪᓂᓗ. ᐳᕙᒃᑯᑦ ᐋᓐᓂᐊᓕᕇᒃᑯᑎᒧᑦ ᑲᐳᕐᑕᐅᒍᑎᖏᑦ 
ᐊᓪᓚᑕᐅᒪᔪᑦ ᐱᐊᕋᕐᓄᑦ 2ᓂᑦ ᑕᕐᕿᓕᓐᓂᑦ 4ᓄᑦ ᐅᑭᐅᓕᓐᓄᑦ. ᑖᒃᑯᐊ ᐅᓐᓂᑑᑎᓕᐊᕕᓃᑦ ᑯᐯᒃᒥ ᖃᐅᔨᒪᔪᒻᒪᕆᓂᑦ ᑲᑎᖕᖓᔨᖏᓐᓄᑦ, 
ᖃᖓᐅᓕᕐᐸᑦ ᑲᐳᑦᑕᐅᓂᑦᓴᖏᓐᓂᑦ ᐃᓗᓕᑕᖃᕐᖁᑦ ᖃᓄᐃᓪᓗᐊᑐᓂᑦ ᑲᐳᕐᑕᐅᔪᑦᓴᐅᒪᖔᑕ ᖃᓄᐃᓪᓗᐊᓕᕈᑎᑦ 2, 4, 12ᓂᑦ ᑕᕐᕿᓕᓐᓄᑦ. 
ᐳᕙᒃᑯᑦ ᐋᓐᓂᐊᓕᕇᒃᑯᑎᒧᑦ ᑲᐳᕐᑕᐅᖁᔭᐅᒋᕗᑦ ᐃᓄᐃᑦ ᑎᒥᒥᒍᑦ ᐋᓐᓂᐊᒍᑎᓖᑦ ᐊᑦᑕᓇᕐᓂᓴᒦᑐᐃᓐᓇᕆᐊᓕᓐᓂᑦ ᐳᕙᒃᑯᑦ ᐋᓐᓂᐊᓕᕐᓗᑎᑦ. 
ᖃᓄᐃᓪᓗᐊᑐᒥᒃ ᑲᐳᕐᑕᐅᓂᑦᓴᖏᑦ ᖃᓄᐃᑦᑐᓂᓗ ᑲᐳᕐᑕᐅᔪᑦᓴᐅᒪᖔᑕ ᑲᐳᕐᑕᐅᒍᑎᒋᒋᐊᓕᖏᑦ ᐊᑦᔨᒌᖕᖏᑑᕗᑦ ᐃᓅᑉ ᐅᑭᐅᖓ ᑎᒥᒥᒍᓗ 
ᐋᓐᓂᐊᖃᕐᓂᖓᑎᒍᑦ.

ᖃᓄᐃᒍᑎᐅᒍᓐᓇᑐᐃᑦ ᑲᐳᕐᑕᐅᕇᒍᑎᑦ
ᐃᓚᖏᑦ ᖃᓄᐃᒍᑎᐅᒍᓐᓇᑐᐃᑦ ᓄᐃᓚᕿᒍᓐᓇᑐᐃᑦ ᑲᐳᕐᑕᐅᓂᕐᒧᑦ (ᐊᐅᐸᓪᓚᓂᖅ ᑲᐳᕐᑕᐅᕕᕕᓂᕐᒥ). ᐊᓯᖏᑦ ᐱᓀᓗᑌᑦ 
ᓄᐃᑐᐃᓐᓇᓛᕆᖑᓐᓇᕆᕗᑦ ᑲᐳᕐᑕᐅᓂᕐᒧᓕᖓᒐᑎᑦ (ᐆᑦᑑᑎᒋᓗᒋᑦ ᓄᕙᓕᕐᓂᖅ, ᐃᑎᑦᑕᓂᖅ, ᓂᐊᕐᕿᕆᓂᖅ).

ᐳᕙᒃᑯᑦ ᐋᓐᓂᐊᕐᑌᓕᒍᑎᒧᑦ ᑲᐳᕐᑕᐅᒍᑎᒃ ᐊᑦᑕᓀᑦᑑᕗᖅ. ᐊᒥᓲᓂᕐᓴᑎᒍᑦ, ᓱᕐᕋᑕᐅᒍᑎᖃᓲᖑᖕᖏᓚᑦ.

ᖃᓄᓪᓗᐊᑎᒋᕐᓂᑕᒫᑦ ᓄᐃᓚᕿᑐᐃᓐᓇᕆᐊᓖᑦ ᑲᐳᕐᑕᐅᓂᕐᒧᑦ ᖃᓄᐃᓗᕆᐊᓕᒃ

ᐊᒥᓲᓂᕐᓴᑎᒍᑦ
(ᐃᑭᓐᓂᓭᑦ 50% ᐃᓄᓐᓂᑦ)

• ᐋᓐᓂᐊᔪᖅ, ᐊᐅᐸᓪᓚᑐᖅ ᐳᓪᓕᓱᓂᓗ ᑲᐳᕐᕕᕕᓂᖅ
• ᐆᓇᕿᒐᓚᑦᑐᖅ, ᓂᖕᖓᕈᐊᕐᑐᖅ, ᓂᕆᒍᒪᖕᖏᑐᖅ, ᐊᓯᑦᔨᔪᖅ ᓯᓂᖓ ᐱᐊᕋᕐᓂ
• ᓂᐊᕐᕿᕆᓂᖅ, ᓄᑭᓕᕆᓂᖅ, ᓇᒡᒍᐊᓕᕆᓂᖅ, ᑭᐅᔭᒍᓱᓐᓂᖅ, ᑕᖃᒪᓂᖅ, 
ᐅᕕᓂᖓ ᑯᒥᑦᑐᖅ, ᐃᑎᑦᑕᓂᖅ, ᒥᕆᐊᕐᓂᖅ ᐃᓄᒻᒪᕆᓂᑦ

• ᓂᓪᓕᓇᕐᑐᒥᒃ ᐃᓕᑦᔨᕕᒋᓗᒍ ᑲᐳᕐᑕᐅᕕᕕᓂᖅ.
• ᐋᓐᓂᐊᓯᐅᑎᑐᕐᑎᓗᒍ ᐆᓇᕿᓂᕐᒧᑦ 
ᒣᓪᓕᐅᓂᖓᓄᓗᓐᓃᑦ ᕆᐊᖃᕐᐸᑦ.

• ᑕᑯᓕᐊᕐᓗᑎᑦ ᐋᓐᓂᐊᓯᐅᕐᑎᒪᕆᒻᒥᒃ 
ᖃᓄᐃᒍᑎᖏᑦ ᐱᒻᒪᕆᑉᐸᑕ.

ᐊᒥᓱᐃᑦ
(ᐃᑭᓐᓂᓭᑦ 10% ᐃᓄᓐᓂᑦ)

• ᐆᓇᕿᔪᐹᓗᒃ, ᒥᕆᐊᕐᓂᖅ, ᐃᑎᑦᑕᓂᖅ, ᐅᕕᓂᖓ ᑯᒥᑦᑐᖅ ᐱᐊᕋᕐᓂᑦ
• ᐆᓇᕿᒐᓚᓐᓂᖅ ᐃᓄᒻᒪᕆᓂᑦ

ᐃᓚᖓᓂᑦᓴᕋᑕᖅ
(ᐃᑭᓐᓂᓭᑦ 1% ᐃᓄᓐᓂᑦ)

• ᐊᐅᐸᓪᓚᓂᖅ, ᐳᓪᓕᑐᖅ, ᐳᓪᓕᑐᕐᑕᓕᒃ ᓯᑎᔪᒥᒃ ᐱᓇᓱᐊᕈᓯᕐᓂᑦ 
ᐊᒥᓲᓪᓗᐊᖏᑦᑐᓂᑦ ᐊᖏᓂᖃᕐᓱᓂ 7 cm-ᓂᑦ ᐊᒻᒪᓗᑭᑕᐅᖓᔪᒥᒃ 
ᑲᐳᕐᕕᕕᓂᐅᑉ ᐃᓂᖓᓂ ᐱᐊᕋᕐᓂ

• ᖀᕐᓱᓂᖅ ᐆᓇᕿᒧᑦ, ᐱᐅᓯᐅᓲᖑᖕᖏᑐᒥᒃ ᕿᐊᓂᖅ ᕿᐊᖏᓐᓇᓕᒫᕐᓘᓃᑦ 
ᐱᐊᕌᕈᕐᓂᑦ

• ᕿᓂᕐᓯᑯᑦ ᐳᓪᓕᑐᖅ, ᑎᒥᖓᑕ ᐱᔭᑦᓴᔭᕆᖕᖏᑕᖓᓄᑦ ᐃᓄᒻᒪᕆᐅᑉ 
ᑌᒣᓚᕿᔪᖅ

ᐊᑑᑎᓪᓗᐊᖏᑦᑐᐃᑦ
(ᐃᑭᓐᓂᓴᖅ 1 ᐃᓄᒻᒥᒃ 1,000 ᖑᑦᓴᐸᑕ)

• ᐊᑦᔨᐸᓱᖏᑦ ᑐᖁᖓᔮᓐᓂᐅᑉ (ᑮᓇᖓ ᖃᑯᕐᑕᖅ, ᓄᑭᖃᖕᖏᓂᖅ, 
ᐃᑉᐱᒍᓱᕝᕙᓗᖕᖏᑐᖅ ᐊᓯᒥᓂᒃ), ᑎᒥᖓᑕ ᐱᔭᑦᓴᔭᕆᖕᖏᑕᖓᓄᑦ ᓱᕐᕋᑕᐅᔪᑦ 
ᐱᐊᕋᕐᓂᑦ

ᓄᓇᓕᐅᑉ ᐋᓐᓂᕕᖓᓃᖁᔨᕗᒍᑦ 15ᓂᑦ ᑕᕐᓵᐱᓂᑦ ᑲᐳᕐᑕᐅᓚᐅᕐᓗᑎᑦ ᑎᒥᑉᐱᑦ ᐱᔭᑦᓴᔭᕆᖕᖏᐸᐅᒃ  ᓱᕐᕋᑕᐅᑦᓴᕈᐊᕋᕕᑦ.
ᑎᒥᑉᐱᑦ ᐱᔭᑦᓴᔭᕆᖕᖏᓂᑯᖓᓄᑦ ᖃᓄᐃᒍᑎᖃᕈᕕᑦ, ᖃᓄᐃᒍᑎᐅᔪᐃᑦ ᓄᐃᓂᐊᕐᒪᑕ ᑕᕐᓵᐱᓐᓂᑦ ᐊᒥᓲᓪᓗᐊᖏᑦᑐᓂᑦ ᐊᓂᒍᕐᐸᑦ 
ᑲᐳᕐᑕᕕᓂᐅᓕᕐᓗᑎᑦ. ᐃᓄᒃ ᑲᐳᕐᓂᔪᕕᓂᖅ ᐃᓕᓐᓂᒃ ᐋᓐᓂᐊᓯᐅᕆᑦᓴᐅᑎᒋᒍᓐᓇᓂᐊᕐᖁᖅ ᖃᓄᐃᒍᑎᖃᕈᕕᑦ.

ᐊᐱᕐᓲᑎᑦᓴᖃᕈᑦᓯ, ᐅᖄᕕᖃᕆᑦᓯ ᐃᓄᒻᒥᒃ ᑲᐳᕐᓂᔪᒥᒃ ᐃᓕᑦᓯᓂᑦ, ᐅᕝᕙᓗᓐᓃᑦ ᖃᐅᔨᒋᐊᕐᕕᒧᑦ  
ᐃᓗᓯᕐᒧᓕᖓᔪᓂᑦ 8-1-1 ᐋᓐᓂᐊᓯᐅᕐᑎᒪᕆᓐᓄᓗᓐᓃᑦ.


